
II.



L'OMMO CH'HA CAPITO




— Ma comme!... Cierti ttale e cquale ggente

parlano ancora a schiòvere?... Ve pare?

Ma 'o fatto è chillo, comme qualimente

ca io vulesse dì: stu mare, è mare!



'E pputenze so' state tanto chiare!

Hanno ritto.... aspettate nu mumente;

ch'hanno ritto?... Se spare?... Embè, se spare!

Truvate ca sta cosa è cchiaramente?



Hanno ritto, va bbè.... Pe mo' nun 'mporta!

Quanno chella nun è na fenzione!...

Nun già, cherè, ca nun tenimmo sciorta!



Chille so' tutte mbruoglie 'e spressione!

Staie a sentì, te fai na menta storta,

e che ne cacce?... Na cunfusione!

	        Sta paggena nun è a disposizione dint'a ll'ati llengue.

